
अब्दुल्लाह िबन मसऊद रिज़यल्लाहु अनहु का वर्णन है िक अल्लाह के नबी सल्लल्लाहु
अलैिह व सल्लम ने फ़रमाया : "आने वाले समय में वरीयता िदए जाने के मामले और ऐसी बातें
सामने आएँगी, जो तुम्हें बुरी लगेंगी।" सहाबा ने कहा : ऐ अल्लाह के रसूल! तो आप हमें
क्या आदेश देते हैं? फ़रमाया : "तुम अपनी िज़म्मेवािरयाँ अदा करते रहना और अपना हक़

अल्लाह से माँगना।"
[सह़ीह़] [इसे बुख़ारी एवं मुस्िलम ने िरवायत िकया है।]

अल्लाह के नबी सल्लल्लाहु अलैिह व सल्लम बता रहे हैं िक आने वाले िदनों में मुसलमानों के
शासक ऐसे लोग बन जाएँगे, जो मुसलमानों के धन आिद को अपनी मर्ज़ी के मुतािबक़ खर्च करेंगे
और मुसलमानों को उनके अिधकार से वंिचत रखेंगे। इसी तरह उनकी ओर से दीन से संबंिधत कई ऐसी
चीज़ें सामने आएँगी, जो तुम्हें पसंद नहीं होंगी। तब अल्लाह के रसूल सल्लल्लाहु अलैिह व
सल्लम के सािथयों ने आपसे पूछा : ऐसी पिरस्िथित में उनको क्या करना चािहए? आपने बताया िक
उनका सार्वजिनक धन को हड़प लेना तुमको इस बात पर न उभारे िक तुम उनकी बात सुनने तथा मानने
के  अपने  कर्तव्य  का  पालन  करने  से  दूर  हो  जाओ।  तुम  सब्र  से  काम  लेना,  उनकी  बात  सुनना  और
मानना, उनसे उलझने की कोिशश मत करना, अपना हक़ अल्लाह से माँगना और इस बात की दुआ करना िक
अल्लाह उनको सुधार दे और उनकी बुराई और अत्याचार से तुमको बचाए।

